
				এই পাতাটির মুদ্রণ সংশোধন করা প্রয়োজন। 
দাক্ষিণাত্য [**भ ख्ञक्षु ।
জাফর। সিংহাসনে ? এখনই চমকে উঠবে যে পৃথিবী! ক্রীতদাস সিংহাসনে । না পিতা, পায়ে ধরছি—আমায় পরিত্যাগ করুন-বন দিয়ে চ’লে যেতে দিন,-সিংহাসন আপনার ।
গঙ্গ। ও আমার কৰ্ম্ম নয় জাফর ! আমি ব্ৰাহ্মণ, আমার স্থান তরুতল। এখানকার অন্ন আমার জীৰ্ণ হবে না পুত্ৰ ! আমার ভক্ষ্য শুকমুখভ্রষ্ট শ্যামাক তণ্ডুলকণা। প্ৰতিবাদ করিস না,-সারা জীবনটা ছুটোছুটা করেছি, আমায় এবার হাফ ছাড়ন্তে দে।
জাফর। যেখানে পিতার নিঃশ্বাস বন্ধ হ’য়ে যায়, সেই বায়ুহীন মহা-অন্ধকারে পুত্রকে রেখে যাবেন কি সাহসে পিতা ?
গঙ্গা। তুই পাবুবি ; এ বিষয়ে তুই আমা হ’তে জোরাল। এই সিংহাসনে বসা কি রকম জানিস ? দেখতে সকলের উদ্ধে, কিন্তু থাকৃতে হবে আপামর সাধারণ প্রজার ক্রীতদাসটা হ’য়ে। তুই পারবি,-ক্রীতদাসের ধৰ্ম্ম তুই জানিস । চামড়াটা তোর ক্রীতদাসেরই ! তুই পাবুবি।
জাফর। পারবো না পিতা ! ক্রীতদাসের চামড়া হ’লে কি হবে ? আপনি যে তার ভিতর পুত্ৰ-প্ৰভুত্বের প্রাণপ্ৰতিষ্ঠা ক’রে দিয়েছেন!! না। পিতা ! এ সিংহাসন যাকে দিতে হয় দিন, আমি আজও আপনার সেই পুত্র।
গঙ্গু। না জাফর ! তা হ’লে “আমায় বুঝতে হবে, আজ তুই আর আমার পুত্র নোস্-শত্রু। পুত্র কখনও পিতার ইষ্টারাধনায় বাধা
জাফর। [ ক্ষণেক নীরবে থাকিয় ] কি কবৃতে হবে বলুন পিতা ? গঙ্গ। ভগবানকে প্ৰণাম কয়। জাফর। [ যুক্ত করে । ভগবান ! ভগবান!! আমায় কোথায় নিয়ে চলেছ প্ৰভু ?
( »; le )

